ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե այսուհետ՝ Կոմիտե  է դիմել ՀՀ աշխատանքի և սոցիալական հարցերի նախարարությունը (այսուհետ՝ Նախարարություն)՝ ք. Երևան Սևանի 76 հասցեում գտնվող անշարժ գույքը Նախարարությանն ամրացնելու խնդրանքով՝ վերջինիս միասնական սոցիալական ծառայության կառուցվածքային ստորաբաժանումների, Կենտրոնի, Նորք-Մարաշի, Էրեբունու և Նուբարաշենի տարածքային կենտրոնների տեղակայման համար բազմահարկ շենք կառուցելու նպատակով:
Հաշվի առնելով, որ վերը նշված անշարժ գույքի տնօրինման լիազորությունն իրականացնում է ՀՀ սահմանադրական դատարանը այսուհետ՝ Դատարան, Կոմիտեն համապատասխան գրությամբ դիմել է Դատարան՝ Երևան քաղաքի Սևանի 76 հասցեի անշարժ գույքը վերջինիս կողմից պետական կարիքների համար արդյունավետ օգտագործելու վերաբերյալ հիմնավորումներ տրամադրելու խնդրանքով:
Համաձայն Դատարանի կողմից ներկայացված տեղեկատվության՝ Երևան քաղաքի Սևանի 76 հասցեում գտնվող ավտոտնտեսությունը 1997 թվականից հաշվառված է Սահմանադրական դատարանի հաշվեկշռում և առ այսօր արդյունավետ կերպով իրականացնում է Դատարանին պատկանող տրանսպորտային միջոցների պահպանման ու տեխնիկական սպասարկման ծառայությունները: Դատարանի հաշվեկշռում գտնվող ավտոմեքենաների սպասարկման համար նման անշարժ գույքի առկայությունն անհրաժեշտ է վերջինիս բնականոն գործունեության ապահովման համար, ուստի հայտնում է, որ Դատարանի վարչական շենքին ավելի մոտ այլ վայրում անշարժ գույքի տրամադրման պարագայում Երևան քաղաքի Սևանի 76 հասցեի անշարժ գույքը կարող է օգտագործվել պետական այլ կարիքների համար:
Հաշվի առնելով վերոգրյալը՝ Կոմիտեի կողմից Դատարանին առաջարկվել է դիտարկել Կոմիտեի հաշվեկշռում գտնվող Երևան քաղաքի Ա. Միկոյան 2/22 հասցեում գտնվող անշարժ գույքը:
Հիմք ընդունելով վերը նշված առաջարկության վերաբերյալ Դատարանի համաձայնությունը՝ Կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է քաղաք Երևան Ա. Միկոյան փողոց 2/22 հասցեում գտնվող 117,7 քառ.մետր մակերեսով ավտովերանորոգման կետը և դրա զբաղեցրած, օգտագործման ու սպասարկման համար անհրաժեշտ 0.01293 հա հողամասը հետ վերցնել Հայաստանի Հանարապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ Սահմանադրական դատարանին, իսկ քաղաք Երևան Սևանի 76 հասցեում գտնվող ավտոտնտեսությունը հետ վերցնել ՀՀ Սահմանադրական դատարանից և ամրացնել Հայաստանի Հանրապետության աշխատանքի և սոցիալական հարցերի նախարարությանը՝ միաժամանակ հաշվի առնելով, որ քաղաք Երևան, Սևանի 76 հասցեում գտնվող անշարժ գույքը չունի Հայաստանի Հանրապետության սեփականության իրավունքի պետական գրանցում, Նախագծում նախատեսվել է դրույթ՝ նշված անշարժ գույքի նկատմամբ Հայաստանի Հանրապետության սեփականության իրավունքի պետական գրանցման աշխատանքների իրականացման հետ կապված ծախսերը փոխադարձ համաձայնությամբ Հայաստանի Հանրապետության աշխատանքի և սոցիալական հարցերի նախարարությանը հատկացված միջոցների հաշվին իրականացնելու վերաբերյալ:
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  

